
Apakah kegunaaan Besomid 

Besomid digunakan untuk membantu 

mencegah gejala asma. 

 

Bagaimana Besomid berfungsi 

Bahan aktif, beclometasone 

dipropionate, adalah salah satu ubat 

dalam kumpulan yang dipanggil 

kortikosteroid yang sering dirujuk 

sebagai steroid. 

Besomid mengurangkan bengkak dan 

kerengsaan di dinding saluran udara 

kecil di dalam paru-paru dan 

memudahkan kesukaran pernafasan.  

 

Sebelum menggunakan Besomid 

 

- Bila tidak boleh menggunakan 

 

Jika anda mengandung, cuba untuk 

mengandung atau menyusukan bayi. 

Terdapat risiko perencatan tumbesaran 

dan lelangit rekah pada bayi. 

 

Sekiranya anda pernah mengalami 

batuk kering paru-paru (tibi). 

 

Jika anda mempunyai alahan terhadap 

Beclomethasone atau mana-mana bahan 

yang disenaraikan pada hujung risalah 

ini. 

 

- Sebelum menggunakan Besomid 

Sesetengah ubat tidak sesuai untuk 

orang yang mempunyai keadaan 

tertentu, dan kadang-kadang ubat hanya 

boleh digunakan jika penjagaan 

tambahan diambil 

 

Sesetengah ubat akan meningkatkan 

kesan Besomid dan doktor anda 

mungkin mengawasi anda dengan teliti 

selama anda mengambil ubat ini 

(termasuk ubat untuk HIV seperti 

cobicistat) 

 

 

- Jika mengambil ubat-ubatan lain  

Jika anda sedang mengambil atau 

menggunakan sebarang ubat lain. Ini 

termasuk apa-apa ubat yang anda ambil 

yang boleh dibeli tanpa preskripsi, 

seperti ubat-ubatan herba dan ubatan 

pelengkap. 

 

Cara menggunakan Besomid 

- Berapa banyak harus 

digunakan 

 

Jika ini ialah alat sedut baru atau anda 

tidak menggunakan alat sedut anda 

selama seminggu atau lebih, ia mesti 

diuji sebelum digunakan dengan 

membuka penutup mulut dan tekan 

kanister di dalam alat sedut. Lepaskan 

satu semburan ke udara, jauh dari anda. 

 

Penggunaan untuk orang dewasa, satu 

sedutan, 3 hingga 4 kali sehari atau 2 

sedutan, dua kali sehari. Dalam kes-kes 

yang lebih teruk, 6-8 sedutan setiap hari 

adalah disyorkan, dengan pengurangan 

untuk kali yang berikutnya. Dos harian 

maksimum yang disyorkan untuk 

penyediaan ini adalah 10 sedutan. 

Penggunaan kanak-kanak (umur 6 

tahun ke atas), satu sedutan, 2 hingga 4 

kali sehari. Untuk orang tua, rujuk 

kepada dos yang disyorkan oleh doktor 

anda. 

 

Cara menggunakan alat sedut anda 

1 Buka penutup dari pelekap 

mulut dan periksa secara teliti 

kebersihannya. Goncangkan   

alat sedut. 

2 Pegang alat sedut. Bernafas 

melalui mulut dan letakkan 

pelekap mulut dengan segera 

ke dalam mulut. 

3 Rapatkan bibir pada pelekap 

mulut dengan ketat. Dongakkan 

kepala kebelakang sedikit. 

Tarik nafas secara perlahan 

melalui mulut. Pada masa yang 

sama tekan kanister untuk 

melepaskan satu sedutan ubat 

serta Tarik nafas dengan kuat 

dan mendalam. 

4 Keluarkan ubat sedut dari 

mulut. Tahan nafas anda 

selama 10 saat, atau selagi anda 

selesa. Lepaskan nafas 

perlahan-lahan. 

5 Jika dos lain diperlukan, 

tunggu sekurang-kurangnya 

satu minit sebelum mengulangi 

langkah 1 hingga 4. Selepas 

guna, letak kembali penutup 

mulut.  

 

Pembersihan 

 

Cuci alat sedut  sekurang-kurangnya 

seminggu sekali.  

 

1. Tarik kanister besi perlahan-lahan 

daripada sarung alat sedut. Buka 

penutup dari pelekap mulut. 

2. Bilas sarung alat sedut dan pelekap 

mulut dengan air suam. 

3. Biarkan kering dan elakkan haba 

yang berlebihan. 

4. Pasangkan kembali kanister dan 

penutup pelekap mulut dengan betul. 

 

- Bila perlu digunakan 

 

Ikut arahan doktor atau ahli farmasi 

anda. 

 

- Berapa lama perlu digunakan 

 

Teruskan penggunaan Besomid 

selama yang disyorkan oleh doktor 

anda. 

 

- Jika terlupa menggunakan 

 

Rujuk kepada doktor atau ahli 

farmasi anda tentang apa yang perlu 

dilakukan jika anda terlupa 

menggunakan ubat ini.  

 

Ambil dos yang terlepas sebaik 

sahaja anda teringat. Sekiranya sudah 

hampir masa untuk dos seterusnya,  

abaikan dos terlepas dan tunggu 

untuk mengambil dos seterusnya 

pada masa biasa. Jangan ambil dos 

berganda untuk menggantikan dos 

yang tertinggal.   

 

- Jika mengguna terlalu banyak 

(terlebih dos) 

 

Hubungi doktor anda dengan segara 

atau pergi ke Jabatan Kecemasan 

yang berdekatan, jika anda fikir anda 

atau sesiapa sahaja mengambil ubat 

ini terlalu banyak. Lakukan ini 

walaupun tiada tanda-tanda 

keracunan atau ketidakselesaan. 

Anda mungkin memerlukan rawatan 

segera. 

Penggunaan yang berlebihan boleh 

menyebabkan penindasan tindak 

balas imun dan keradangan. 

 

Semasa menggunakan Besomid 

 

- Perkara yang perlu dilakukan 

Doktor anda mungkin menetapkan 

alat sedut ini untuk menggantikan 

tablet steroid, yang mungkin 

bermakna untuk masa yang singkat 

anda perlu mengambil kedua-dua 

ubat. Adalah penting untuk mengikuti 

nasihat doktor anda. Walaupun anda 

mengurangkan bilangan tablet steroid 

yang anda ambil, anda mungkin 

merasa tidak sihat walaupun anda 

boleh bernafas secara normal atau 

lebih baik.  

 

- Perkara yang tidak boleh dilakukan 

Jangan berhenti mengambil steroid 

secara tiba-tiba. Jika anda mempunyai 

alahan lain, anda mungkin mendapati 

bahawa menghentikan tablet steroid 

anda menjadikannya lebih teruk. 

Sekiranya ini berlaku teruskan 

penggunaan alat sedut anda dan 

beritahu doktor anda. Mungkin ada 

ketika anda perlu mengambil tablet 

steroid serta menggunakan alat sedut 

anda, contohnya jika anda mengalami 

serangan asma yang semakin teruk, 

anda mendapat jangkitan dada atau 

anda memerlukan pembedahan. 

Doktor anda boleh memberi anda 

bekalan tablet steroid yang sedikit 

untuk diambil dalam situasi ini; jika 

ya, anda akan diberikan arahan 

lengkap tentang bagaimana dan bila 

untuk mengambilnya. Hubungi doktor 

anda dengan segera jika anda berfikir 

bahawa anda perlu mengambil tablet 

steroid, walaupun anda mempunyai 

bekalan sendiri. 

 

- Perkara yang perlu diberi 

perhatian 

 

Memandu dan menggunakan jentera 

 

Ubat ini boleh memberi kesan 

terhadap pemanduan anda atau semasa 

menggunakan jentera. Jika ubat 

membuat anda berasa loya, pening,  

penat, atau sakit kepala, jangan 

memandu atau gunakan jentera dan 

jumpa doktor anda dengan segera 

 

Lawati doktor anda dengan kerap 

untuk memeriksa keadaan anda. 

Sekiranya anda perlu pergi ke 

hospital, jangan lupa untuk 

mengambil semua alat sedut dan ubat 

lain bersama anda.  

 

Kesan-kesan sampingan 

 

Seperti ubat-ubatan lain, ubat ini 

boleh menyebabkan kesan sampingan, 

walaupun bukan semua orang 

mengalaminya. Jika sebaik selepas 

mengambil satu sedutan alat sedut ini, 

anda berasa berdehit atau sesak dada, 

jangan mengambil sedutan lagi. 

Gunakan alat sedut pelega anda untuk 

membantu pernafasan anda dan 

hubungi doktor anda dengan serta-

merta. Berhenti menggunakan alat 

sedut anda dan beritahu doktor anda 

dengan segera atau pergi ke jabatan 

kecemasan di hospital terdekat jika 

perkara berikut berlaku: 

 

Mual, batuk dan memberi rasa dan 

bau yang tidak menyenangkan. 

 

Reaksi alahan (bengkak bibir, muka 

atau leher yang membawa kepada 

kesukaran pernafasan; ruam kulit atau 

geligata).  

 

Selain itu, jangkitan kulat pada tekak 

dan mulut, keserakan suara boleh 

berlaku pada sesetengah orang. Kesan 

sistemik sedutan kortikosteroid boleh 

berlaku terutamanya pada dos yang 

tinggi yang ditetapkan untuk tempoh 

yang berpanjangan. Ini mungkin 

termasuk penindasan adrenal, 

kerencatan tumbesaran pada kanak-

kanak dan remaja, penurunan 

ketumpatan mineral tulang, kanta 

mata keruh dan tekanan meningkat 

pada mata.  

 . 

Anda boleh melaporkan sebarang 

kesan sampingan atau kesan advers 

ubat kepada Pusat Pemantauan Kesan 

Advers Ubat Kebangsaan melalui 

laman web www.npra.moh.gov.my 

(Consumer → Reporting Side Effects 

to Medicines (ConSERF) or Vaccines 

AEFI) 

 

 

Cara penyimpanan dan pelupusan 

Besomid 

- Penyimpanan 

 

Simpan di bawah suhu 30°C. Jangan 

bekukan. Elakkan penyimpanan terus 

dibawah cahaya matahari atau haba. 

Jangan menggunakan ubat ini selepas 

tarikh luput yang tertera pada 

bungkusan selepas ‘EXP’. Tarikh 

luput ini merujuk kepada hari terakhir 

dalam bulan tersebut.  

 

 

- Pelupusan 

Kanister mempunyai tekanan dan 

tidak boleh tercucuk atau dibakar 

walaupun ia kelihatan kosong. Jangan 

buang ubat-ubatan melalui sisa 

buangan atau sisa isi rumah. 

Sekiranya doktor anda memutuskan 

untuk menghentikan rawatan, 

kembalikan alat sedut itu kepada 

doktor atau ahli farmasi anda untuk 

pelupusan yang selamat. Langkah-

langkah ini akan membantu 

melindungi alam sekitar. 

 

 

Maklumat lanjut 

- Rupa dan warna produk 

Sebuah aerosol yang mengandungi 

larutan jernih diisi dalam bekas 

aluminium bertekanan yang sesuai 

dengan injap pemeteran yang 

disediakan dengan penggerak alat 

sedut oral. 

 

- Bahan-bahan 

- Bahan aktif 

Beclometasone Dipropionate   

 

- Bahan tidak aktif 

Ethanol  

Oleic Acid  

Propellant HFA 134a  

 

 

- Nombor MAL 

MAL08080386ACZ 

 

Pengilang 

Midas Care Pharmaceuticals Pvt. Ltd. 

B-16 MIDC, Waluj, Chhatrapati 

Sambhajinagar 431-136 India 

 

Pemegang Pendaftaran Produk 

Steriline Sdn. Bhd. 

Lot 5979, Jalan Teratai  

5 1/2 Mile Off Jalan Meru 

41050 Klang, Selangor 

Tarikh kemaskini RiMUP 

09/02/2026 

 

Nombor siri 

NPRA(R2/3)260119/00005 

 

 

 

 

 

 

 

 

 

 

 

 

 

 

 

 


